
Formáli 

Ritgerð þessi er lokaverkefni í BS-námi í reiknishaldi við Viðskiptafræðideild Háskóla 

Íslands og gildir 6 (ECTS) einingar. Hún er um vaxtabætur og muninn á milli 

skattlagningu vaxtagjalda á Íslandi, Danmörku, Noregi, og Svíðþjóð. 

Leiðbeinandi lokaverkefnisins var Ásmundur G. Vilhjálmsson aðjúnkt við Háskóla 

Íslands og vil ég þakka honum fyrir gott samstarf.  

Ég vill einnig þakka systrum mínum fyrir veitta aðstoð við gerð þessa lokaverkefnis. 

Útdráttur 

Í þessari ritgerð skoðar höfundur vaxtabætur og sögu þeirra á Íslandi frá árinu 1877 til 

ársins 2013. Farið verður yfir hvaða skilyrðum einstaklingar þurfa að uppfylla til að fá 

greiddar vaxtabætur og hvernig þær eru reiknaðar út. Skoðuð verður þróun 

vaxtabótakerfisins frá árinu 2005 til 2012. Gerð verða skil á hversu margir fengu 

greiddar vaxtabætur og hversu mikið var greitt fyrir tímabilið 1990 til 2010. Einnig var 

skuldastaða heimilanna vegna íbúðarlána skoðuð fyrir sama tímabil. 

Vaxtagjöld eru ekki meðhöndluð eins við skattlagningu einstaklinga á Íslandi, 

Danmöku, Noregi og Svíðþjóð. Markmiðið er að skoða muninn milli hvernig 

vaxtagjöldum er háttað í hverju landi fyrir sig. 

Niðurstöður urðu þær að erfitt var að bera löndin saman vegna þess hvað skattakerfi 

þeirra eru ólík. Miðað við þær forsendur sem höfundur gefur sér við samanburðinn þá 

kom á óvart hversu lítill munur var á milli landanna. 

1  Inngangur  

Vaxtabætur eru greiddar út til einstaklinga sem greiða vexti vegna lána sem tekin eru til 

öflunar á íbúðarhúsnæði til eigin nota. Takmörk eru fyrir því hverjir geta fengið 

vaxtabætur. Einstaklingar þurfa að uppfylla ákveðin skilyrði til þess að geta fengið 

vaxtabætur. 

Byrjað verður á að fara yfir sögu vaxtabóta frá árinu 1877 til dagsins í dag og hvernig 

þær hafa þróast og breyst. 

Gerður var samanburður milli Íslands, Danmerkur, Noregs og Svíþjóðar. Ísland er eina 

landið sem greiðir vaxtabætur. Í hinum löndunum er heimilaður frádráttur vegna 

vaxtagjalda. Markmið ritgerðarinnar er að skoða muninn milli landanna á skattlagningu 

vaxtagjalda. Skoðað var hversu stórt hlutfall einstaklinga í hverju landi á sitt eigið 

húsnæði, er með húsnæðislán og hversu margir eru á leigumarkaði. 

Stuttlega er farið yfir hvernig staðan væri í dag ef frádráttur vaxtagjalda væri leyfður. 

Að lokum verða niðurstöður kynntar. 

2 Saga vaxtabóta 

2.1 Almennt 

Skattlagning vaxtagjalda, sem mynda stofn til vaxtabóta, hefur breyst mikið í gegnum 

árin. Ekki var heimilaður frádráttur vegna vaxtagjalda í skattalögum sem sett voru 1877. 

Í lögum sem sett voru 1921 urðu vaxtagjöld frádráttabær frá skatti hjá einstaklingum og 

hélst það fyrirkomulag með áherslubreytingum þangað til 1980 en þá var gerð mikil 

breyting á meðferð vaxta. Vaxtagjöld hættu þá að vera frádráttabær hjá einstaklingum 

nema þau væru vegna íbúðakaupa og voru þá í formi fasts frádráttar frá skatti. 

Húsnæðisbætur og vaxtaafsláttur voru sett í lög 1987 sem svo breyttust í vaxtabætur 

árið 1989 sem eru enn við lýði í dag. 

2.2 Tekjuskattslög 1877 

Fyrir árið 1877 var skattkerfi Íslendinga í ólestri. Skattar voru mismunandi eftir héruðum 

og skattkerfið var flókið. Árið 1877 voru miklar breytingar gerðar þegar sett voru ný 

tekjuskattslög. Sköttum var komið í fastar skorður með þeirri lagasetningu. Enginn 

frádráttur vegna vaxtagjalda var í þessum lögum en þeir sem voru í eigin atvinnurekstri 

máttu draga frá kostnað vegna reksturs (Margrét Ýr Flygenring, 2010). Engar breytingar 

voru gerðar á lögum um tekjuskatt frá árinu 1877-1920 hvað varðar frádrátt vegna 

vaxta. 

2.3 Lög um tekju- og eingarskatt 1921 

Í lögum um tekju-og eignarskatt frá árinu 1921 voru vaxtagjöld frádráttabær hjá 

einstaklingum og vaxtatekjur skattskyldar. Það var sama hvort um var að ræða vexti af 

fjárfestingalánum eða neyslulánum. Það var leyfilegt að draga vaxtagjöld og 

lífeyrisiðgjöld frá tekjum áður en skattur var reiknaður. Í lögum nr. 68/1971 var svo 

ennþá heimilaður frádráttur vegna vaxtagjalda (Ásmundur G. Vilhjálmsson, 1995). 

2.4 Lög um tekju- og eignarskatt 1978 

Í tekju- og eignarskattslögum nr. 40/1978 var í fyrstu óbreytt skattlagning vaxtatekna og 

frádráttur vaxtagjalda. Vextir voru gerðir framtalsskyldir og heimilt var að draga 

vaxtatekjur í innlendum bönkum frá vaxtagjöldum. Einstaklingar gátu valið um 

vaxtafrádrátt eða í staðinn fyrir hann gátu einstaklingar valið fastan frádrátt sem nam 

10% af tekjum að frádregnum þeim liðum sem þá voru heimilaðir. Hjón áttu að velja 

sams konar frádrátt og ef þau veldu vaxtafrádrátt bar að draga vextina frá tekjum þess 

sem hærri launatekjur hafði (Ásmundur G. Vilhjálmsson, 1995). 

2.5 Lög um tekju- og eignarskatt 1980 

Með lögum nr. 7/1980 varð mikil breyting á meðferð vaxta. Breytingin var sú að 

einstaklingar sem voru í atvinnurekstri máttu draga frá vaxtagjöld að fullu og vaxtatekjur 

urðu að fullu skattskyldar. Af þessu leiddi mikið ósamræmi milli þeirra sem voru í resktri 

og þeirra sem voru utan reksturs. Slíkt ósamræmi þótti óheppilegt og nauðsynlegt þótti 

að draga úr því. Var lagt til að draga úr ósamræminu með því að vaxtatekjur einstaklinga 

utan atvinnurekstrar væru ekki skattlagðar og vaxtagjöld væru ekki frádráttabær. Afnám 

frádráttarins myndi þýða erfiðleika hjá þeim sem eru eða eiga eftir að komast yfir eigið 

húsnæði. Því var lagt til að vaxtagjöld vegna öflunar á eigin húsnæði yrðu frádráttabær 

innan ákveðina marka (Þingskjal 46. 1979-1980). 

Í lögum nr. 75 frá árinu 1981 var frádráttur vegna vaxtagjalda á eigin húsnæði ennþá 

heimilaður. Vaxtagjöld og vaxtatekjur voru jafnaðar saman og hámarksfjárhæð sem 

einstaklingar máttu draga frá var 25.000 krónur og hjá hjónum 50.000 krónur. 

Vaxtagjöldin þurfa sannarlega að vera vegna öflunar á íbúðarhúsnæði eða til endurbóta 

á íbúðarhúsnæði til eigin nota (Lög um tekjuskatt og eignarskatt nr. 75/1981). 

2.6 Húsnæðisbætur og vaxtaafsláttur árin 1987 til 1988 

Þegar gildistaka staðgreiðslu skatta árið 1987 var tekin upp þá var fasti frádrátturinn 

afnuminn og vaxtafrádrættinum breytt í vaxtaafslátt og húsnæðisbætur. Í lögum um 

húsnæðisbætur nr. 49/1987 voru húsnæðisbæturnar ákveðin krónutala og voru 

greiddar öllum þeim sem voru skattskyldir. Húsnæðisbætur voru greiddar í sex ár frá 

kaupum eða byggingu húsnæðis ársins 1988 og síðar. Einstaklingur átti rétt á 

húsnæðisbótum einu sinni á ævinni. Vaxtaafsláttur var fyrir þá sem höfðu keypt eða 

byggt íbúðarhúsnæði fyrir árið 1987 og áttu þeir því ekki rétt á húsnæðisbótum. 

Einstaklingur átti rétt á vaxtaafslætti í sex ár og nam hann 40% af frádráttabærum 

vöxtum, þegar búið var að draga frá 7% af tekjuskattsstofni. Frádráttabærir vextir gátu 

ekki verið hærri en 292.600 krónur hjá einstaklingum og 585.200 krónur hjá hjónum eða 

fólki í sambúð (Ásmundur G. Vilhjálmsson, 1995). 

2.7 Vaxtabætur árið 1989 til dagsins í dag 2013 

Með lögum nr. 79/1989 voru húsnæðisbætur og vaxtaafsláttur afnumin og í stað komu 

vaxtabætur. Breyting var gerð því árið 1988 kom í ljós við álagningu að kostnaður við 

húsnæðisbótakerfið var meiri en menn bjuggust við. Húsnæðisbætur voru 46.000 

krónur og vaxtaafsláttur 28.000 krónur á hvern einstakling. Einstaklingar gátu fengið 

húsnæðisbætur hvort sem þeir höfðu þörf fyrir þær eða ekki. Stjórnvöld fóru þá að efast 

um húsnæðisbótakerfið og veltu því fyrir sér hvort réttlátt væri að greiða bætur einungis 

vegna kaupa eða byggingar á einni íbúð á ævinni. Enginn greinamunur var gerður á 

eignastöðu né fjárhagsstöðu einstaklinga. Allir fengu sömu upphæð. 

Húsnæðisbótakerfið þótti einnig erfitt í framkvæmd. 

Veturinn og sumarið árið 1988 gerðu stjórnvöld endurskoðun á húsnæðislána- og 

bótakerfinu sem fól í sér að afleggja húsnæðisbætur og taka upp vaxtabætur sem yrðu 

breytilegar eftir vaxtabyrgði. Vextir af húsnæðislánum voru hækkaðir og voru látnir 

fylgja markaðsvöxtum á langtímalánum. Ekki var lengur ástæða til að takmarka rétt til 

vaxtabóta við kaup eða byggingu á einni íbúið á ævinni og hætt var takmörkunum á 

árafjölda (Ásmundur G. Vilhjálmsson, 1995). 

Fram kemur í lögum nr. 79/1989 að einstaklingar sem er skattskyldir og bera 

vaxtagjöld af lánum vegna kaupa eða byggingar íbúðarhúsnæðis til eigin nota eiga rétt á 

vaxtabótum. Þeir sem hafa fengið húsnæðisbætur skulu halda þeim rétti en geta óskað 

þess með skattframtali að fá úrskurð um vaxtabætur og réttur til húsnæðisbóta fellur þá 

niður ef þeir fá vaxtabætur (Lög um tekjuskatt og eignarskatt nr. 79/1989). 

Ekki hafa verið gerðar neinar stórvægilegar breytingar á vaxtagjöldum frá því 

vaxtabætur voru teknar upp árið 1989. Hámarksfjárhæðir vaxtabóta, tekju- og 

eignatenging til útreikninga vaxtabóta hafa reglulega verið endurskoðuð síðan þá. 

Nú á árinu 2013 falla vaxtabætur undir 68 gr. B-lið Lög um tekjuskatt nr. 90/2003 

Fram kemur í reglugerð um greiðslur vaxtabóta nr. 990/2001 hver hámarksfjárhæð 

vaxtabóta er og hve tekju- og eignatenging er mikil. 

3 Vaxtabætur 

Vaxtabætur eru hugsaðar til að létta undir með fólki sem vill eignast sitt eigið 

íbúðarhúsnæði hvort sem er við kaup eða byggingu. Það er gert með endurgreiðslu í 

gegnum skattkerfið (Ásmundur G. Vilhjálmsson, 1995). 

3.1 Rétthafar vaxtabóta 

Rétt til vaxtabóta hafa einstaklingar sem greiða vaxtagjöld af lánum vegna kaupa eða 

byggingar á íbúðarhúsnæði til eigin nota og þeir sem hafa keypt búseturétt eða 

eignarhlut í kaupleiguíbúð (RSK, e.d.-a). Réttur til vaxtabóta einskorðast við 

íbúðarhúsnæði. Með því er átt við húsnæði fyrir einstaklinga sem unnt er að búa í allt 

árið og hafa not af því. Lágmarksaðstaða íbúðarhúsnæðis er eldunaraðstaða, bað og 

þvottaraðstaða sem má vera sameiginleg ef um fjöleignarhús er að ræða. Stuðst er við 

skráningu Fasteignamats ríksins á því hvort eign teljist til íbúðarhúsnæðis eða ekki 

(Ásmundur G. Vilhjálmsson, 1995). 

Til þess að fá greiddar vaxtabætur verða vextir og verðbætur að vera greiddar. Íbúð 

verður að vera til eigin nota, þar að segja nýtt af eiganda. Ef skattaðili á tvær íbúðir þá 

myndast einungis stofn til vaxtabóta á þeirri eign sem hann nýtir sjálfur (RSK, e.d.-b). 

Eigandi með ótakmarkaða skattskyldu á Íslandi ber að greiða skatt af öllum tekjum 

sínum og eignum, óháð öflunar og staðsetningar eigna og tekna. Ísland hefur gert 

tvísköttunasaminga við stjórnir annarra ríkja og verður að taka tillit til þeirra til að koma 

í veg fyrir tvísköttun (RSK, e.d.-c). 

Einstaklingur sem er við nám erlendis og á eign getur sótt um skattalega heimilsfesti. 

Það veitir honum þau réttindi, eins og skattaafslátt og bætur, sem eru hér á landi. Tekjur 

og eignir erlendis hafa áhrif á skattlagninguna þegar búið er að taka tillit til 

tvísköttunarsamninga sem í gildi eru (RSK, e.d.-d). 

Einnig á einstaklingur rétt á vaxtabótum ef lán eru tekin hjá Íbúðarlánasjóði vegna 

endurbóta á íbúðarhúsnæði. Þetta gildir ekki ef lánið er tekið af öðrum 

fjármálafyrirtækjum. Vaxtabótaréttur stofnast á því ári sem eignin er keypt eða bygging 

hefst. Vaxtabætur eru ákvaðarðar út frá upplýsingum frá skattframtali og til að fá þær 

greiddar þarf að sundirliða lán og vaxtargjöld þegar talið er fram (RSK, e.d.-a). 

Yfirskattanefnd fjallar um ágreiningsmál einstaklinga og skattayfirvalda. Úrskurðir 

hafa fallið af þar sem lán voru tekin vegna endurbóta íbúðarhúsnæðis hjá öðrum en 

Íbúðarlánasjóði. Einn úrskurður hljóðar svo.  

Samkvæmt 2. mgr. B-liðar 69. gr. laga nr. 75/1981 um tekjuskatt og 

eignarskatt kemur fram að einungis lán frá Íbúðalánasjóði myndi stofn til 

vaxtabóta þegar um endurbætur íbúðarhúsnæðis sé að ræða. Því geti lán frá 

X-banka ekki fallið undir framangreind ákvæði (Yfirskattanefnd, e.d.-a).  

Einstaklingar hafa farið fram á að fá vaxtabætur greiddar af tveim íbúðum. Kærendur 

áttu eign úti á landi og íbúð í Reykjavík sem var að þeirra sögn báðar til eigin nota. 

Yfirskattanefnd féllst ekki á kröfuna með þessum orðum. 

 Meginregla samkvæmt vaxtabótareglum að ætti maður fleiri en eina íbúð þá 

ætti hann einungis rétt á vaxtabótum með einni, þeirri sem ætluð væri til 

eigin nota. Var talið að íbúð kærenda í Reykjavík, sem þau tjáðust nota vegna 

tímabundinna atvinnu- og námsþarfa, gæti ekki talist til eigin nota í skilningi 

vaxtabótareglna (Yfirskattanefnd, e.d.-b). 

Einnig hafa fallið úrskurðir þar sem yfirskattanefnd hefur staðfest niðurfellingu 

vaxtagjalda vegna efa um að eigendur hafi nýtt íbúðarhúsnæðið til eigin nota. Brot úr 

einum úrskurði þess efnis er eftirfarandi. 

Byggði skattstjóri þessa niðurfellingu á því, að ekki yrði séð, að kærendur hefðu átt 

íbúðarhúsnæði til eigin nota á þeim árum, sem um ræddi. Kærendur hefðu hvorki 

búið í fyrri íbúð sinni að A né núverandi íbúð að B (Yfirskattanefnd, e.d.-c). 

Lögaðilar, til dæmis dánabú eða þrotabú eiga ekki rétt á vaxtabótum. Einstaklingar 

með takmarkaða skattskyldu hér á landi eiga ekki rétt á vaxtabótum þótt þeir beri 

vaxtagjöld af lánum vegna íbúðarkaupa eða byggingar (Ásmundur G. Vilhjálmsson, 

1995). 

Takmörkuð skattskylda þýðir að einstaklingar sem eru búsettir erlendis en fá tekjur 

frá Íslandi og/eða eiga eignir greiða skatt af þeim tekjum sem koma héðan af landi án 

tillits til annara tekna sem þeir afla annars staðar (RSK, e.d.-e). 



 

15 

Réttur til vaxtabóta er bundinn við eignarhald og það leiðir til þess að leigutaki á ekki 

rétt á vaxtabótum þótt hann taki lán til greiðslu á húsaleigu (Ásmundur G. Vilhjálmsson, 

1995). Leigjendur geta sótt um húsaleigubætur samkvæmt lögum nr. 138/1997. Þeir 

sem eiga rétt á húsaleigubótum eru allir sem eru að leigja sér íbúðarhúsnæði til búsetu 

og eiga þar lögheimili. Sveitafélög annast greiðslu húsaleigubóta (Lög um 

húsaleigubætur nr. 138/1997). 

3.2 Vaxtagjöld 

Vaxtagjöld sem veita rétt til vaxtabóta eru af lánum sem tekin hafa verið vegna öflunar 

íbúðarhúsnæðis og vegna fasteignaveðlána til að minnsta kosti tveggja ára. Vaxtagjöld 

sem eru til styttri tíma en það er einungis heimilt að telja fram á næstu fjórum árum frá 

og með kaupári. Ef um nýbyggingu er að ræða þá máttu telja fram á næstu sjö árum. Lán 

vegna greiðsluerfiðleika og eru til greiðslu á lánum vegna íbúðarhúsnæðis veita einnig 

rétt til vaxtabóta.  

 Samkvæmt 7 gr. reglugerðar nr. 990/2001 eru vaxtagjöld. 

1. Gjaldfallnir vextir og gjaldfallnar verðbætur á afborganir og vexti. 

2. Afföll af verðbréfum, víxlum og sérhverjum öðrum skuldaviðurkenningum sem 

framteljandi hefur gefið út sjálfur og selt þriðja aðila og notað andvirðið til 

fjármögnunar íbúðar til eigin nota, enda sé kaupandi bréfanna nafngreindur. 

Afföllin reiknast hlutfallslega miðað við afborganir á lánstímanum. 

3. Lántökukostnaður, árlegur eða tímabundinn fastakostnaður, þóknanir, 

stimpilgjöld og þinglýsingarkostnaður af lánum. 

(Reglugerð um greiðslu vaxtabóta nr. 990/2001). 

3.3 Útreikningar og greiðslur 

Í skattkerfinu eru reglur hvernig vaxtabætur eru reiknaðar út. Hér verður farið yfir 

þessar reglur. Þegar verið er að ákveða hvernig vaxtabætur reiknast út er horft til 

eftirfarandi þátta og er sú fjárhæð sem er lægst notuð. 

1. Vaxtagjöld. 

2. 7% af eftirstöðvum skulda. 

3. Hámark vaxtagjalda er 800.000 krónur hjá einstaklingi, 1.000.000 krónur hjá 

einstæðu foreldri og 1.200.000 krónur hjá hjónum eða fólki í sambúð. 

Eftir að búið er að reikna vaxtagjöldin samanber reglu hér fyrir ofan er tekju- og 

eignatenging gerð. Reiknað er 8% af tekjustofni sem er dregin frá og er mismunurinn 

vaxtabætur. Eignatenging kemur til ef eignir að frádreignum skuldum fara yfir ákveðin 

mörk og skerðast þá vaxtabætur. Mörk þessi eru eftirfarandi. Hjá einstaklingi eða 

einstæðu foreldri er miðað við 4.000.000 krónur. Hjá hjónum eða fólki í sambúð er 

miðað við 6.500.0000 krónur. Vaxtabótaréttur fellur niður þegar nettóeign hjá 

einstaklingi eða einstæðu foreldri fer yfir 6.400.000 krónur. Hjá hjónum eða fólki í 

sambúð er miðað við 10.400.000 krónur. Hámark er á vaxtabótum fyrir álagningarárið 

2013 var hámarkið efirfarandi. Hjá einstaklingi er hámark vaxtabóta 400.000 krónur, 

einstæðu foreldri 500.000 krónur og hjá hjónum eða fólki í sambúð 600.000 krónur 

(RSK, e.d.-f). Vaxtabætur eru greiddar út að lokinni álagningu opinberra gjalda 1.ágúst ár 

hvert. Hægt er að sækja um fyrirframgreiddar vaxtabætur og þá eru vaxtabætur 

greiddar út ársfjórðungslega. Vaxtabótum er skuldajafnað á móti öðrum gjöldum ef þau 

eru í vanskilum, forgangsröðun skuldajöfnunar er. 

1. Fyrirfram greiddar vaxtabætur. 
2. Ofgreiddar barnabætur. 
3. Tekjuskattur. 
4. Önnur þinggjöld. 
5. Útsvar. 
6. Tryggingagjald. 
7.  Vangreidd gjöld maka samkvæmt 1-4 tölulið. 
8. Ofgreiddar húsaleigubætur. 
9. Virðisaukaskattur. 
10. Bifreiðagjöld. 
11. Þungaskattur álagður 10. júní 1996 eða síðar. 
12. Vangreidd meðlög eftir kröfu Innheimtustofnunar sveitafélaga. 
13. Gjalfallnar afborganir og vextir af lánum Íbúðalánasjóðs. 

(Reglugerð um greiðslur vaxtabóta nr. 990/2001). 

3.3.1 Dæmi um útreikning  

Til þess að átta sig betur á því hvernig vaxtabætur eru reiknaðar er gott að sýna dæmi 

um hvernig þær reiknast fyrir mismunandi hópa og hvernig tekju- og eignatenging 

kemur inn í útreikningana. Miðað er við álagningu ársins 2013 vegna ársins 2012. 

Forsendur fyrir útreikninga í töflu 1 eru eftirfarandi. Heildaríbúðarverð er 25.000.000 

krónur. Til þess að skoða vel hverning skuldsetning íbúðar kemur inn í þessa útreikninga 

eru tekin dæmi um 50%, 70% , 80% og 90% skuldsetningu. Vextir eru 3,75% og 

verðbólga er 4%. Reiknað var fyrir hvern hóp fyrir sig. Þar að segja einstaklinga, einstætt 

foreldri og hjón. Notast var við Excel og reiknivél RSK.is 

Tafla 1. Vaxtabætur álagningar 2013 vegna ársins 2012 (RSK,e.d.-g). 

Vaxtabætur árið 2012

Skuldsetning 50% 70% 80% 90%

Íbúðarverð 25.000.000 25.000.000 25.000.000 25.000.000

Eignir- skuldir 12.500.000 7.500.000 5.000.000 2.500.000

Vaxtagjöld og verðbætur 968.750 1.356.250 1.550.000 1.743.750

Tekjuskattstofn

Einstaklingur 3.000.000 3.000.000 3.000.000 3.000.000

Hjón 5.000.000 5.000.000 5.000.000 5.000.000

Vaxtabætur

Einstaklingur 0 0 326.667 400.000

Einstætt foreldri 0 0 443.333 500.000

Hjón 0 594.872 600.000 600.000  

Sjá má af töflu 1 að skuldsetning verður að vera 80% þannig að einstaklingar eða 

einstæðir foreldrar fái vaxtabætur. Eins og má sjá hér að ofan þá fellur réttur til 

vaxtabóta niður ef eignir mínus skuldir fara yfir 6,4 milljónir hjá einstaklingum eða 

einstæðum foreldrum. Þar sem eignastaðan fer yfir þessi mörk bæði við 50% og 70% 

skuldsetningu fá einstaklingar eða einstæðir foreldrar ekki neinar vaxtabætur. 

Vaxtabætur byrja að skerðast þegar nettóeign fer yfir 4 milljónir. Hjá hjónum þurfa 

eignir mínus skuldir að vera 10,4 milljónir til þess að réttur þeirra til vaxtabóta falli niður 

og vaxtabætur byrja að skerðast þegar nettóeign fer yfir 6,5 milljónir. Allir hóparnir eru 

komnir með hámarksgreiðslu vaxtabóta við 90% skuldsetningu. Hjón komast í 

hámarksgreiðslu vaxtabóta við 80% skuldsetningu og eins og má sjá þá fá þeir ekki meira 

þótt þeir skuldi meira en það í íbúðarhúsnæði sínu. Hver hópur hefur ákveðið hámark og 

geta þeir ekki fengið hærri greiðslu en sem nemur 400.000 krónum fyrir einstakling, 

500.000 fyrir einstætt foreldi og 600.000 fyrir hjón eða fólk í sambúð. 

Til þess að átta sig betur á hvernig vaxtabætur eru reiknaðar út er gott að skoða 

betur 80% og 90% skuldsetningu því þar fá allir hóparnir vaxtabætur. 

Tafla 2. Útreikningur vaxtabóta miðað við 80% skuldsetningu (RSK, e.d.-g). 

Hjón Einstaklingur Einstætt foreldri

Eftirstöðvar skulda 20.000.000 20.000.000 20.000.000

7% af eftirstöðvum skulda 1.400.000 1.400.000 1.400.000

Hámark 1.200.000 800.000 1.000.000

Tekjuskattstofn 5.000.000 3.000.000 3.000.000

Skerðing vegna tekna 8% 400.000 240.000 240.000

Vaxtabætur eftir skerðingu tekna 800.000 560.000 760.000

Skerðing eigna 0 233.333 316.667

Vaxtabætur 600.000 326.667 443.333  

Tafla 3. Útreikningur vaxtabóta miðað við 90% skuldsettningu (RSK,e.d.-g). 

Hjón Einstaklingur Einstætt foreldri

Eftirstöðvar skulda 22.500.000 22.500.000 22.500.000

7% af eftirstöðvum skulda 1.575.000 1.575.000 1.575.000

Hámark 1.200.000 800.000 1.000.000

Tekjuskattstofn 5.000.000 3.000.000 3.000.000

Skerðing vegna tekna 8% 400.000 240.000 240.000

Vaxtabætur eftir skerðingu tekna 800.000 560.000 760.000

Skerðing eigna 0 0 0

Vaxtabætur 600.000 400.000 500.000  

Eins og má sjá á töflum 2 og 3 þá kemur skerðing eigna við 80% skuldsetningu hjá 

einstaklingum og einstæðum foreldrum. Eignir að frádregnum skuldum er 5.000.000 

krónur við 80% skuldsetningu. Eins og reglugerð um greiðslu vaxtabóta segir þá byrja 

vaxtabætur að skerðast þegar eignir að frádregnum skuldum er komin yfir 4.000.000 

krónur hjá einstaklingum og einstæðum foreldrum. Þar sem þeir fara yfir þessi mörk 

byria vaxtabætur að skerðast hjá þeim. Engin skerðing er vegna eigna við 90% 

skuldsetningu þar sem allir hóparnir eru með eignir að frádegnum skuldum undir 

fjárhæðum sem byrja að skerða vaxtabætur. 



 

19 

3.4 Upphaf, lok sambúðar og andlát maka 

Á því ári sem hjúskapur hefst reiknast vaxtabætur eins og hjá hjónum ef skilyrðum fyrir 

samsköttun í árslok er uppfyllt. Sömu reglur gilda fyrir fólk í sambúð. Þegar um lok 

hjúskapar eða sambúðar er að ræða þá er um tvær leiðir að velja. Annað hvort skilar fólk 

sameiginlegu framtali og þá eru vaxtabætur reiknaðar eins og þau væru hjón. Hinn 

kosturinn er að þau skila sitt hvoru framtalinu og þá reiknast vaxtabætur eins og hjá 

einstaklingi eða einstæðu foreldri. Við andlát maka er heimilt að telja fram 

sameiginlegar tekjur allt framtalsárið eða sameiginlegar tekjur fram að andlátsdegi. 

Eftirlifandi maki telur fram tekjur sínar eftir það. Ef seinni kosturinn er valinn eru 

reiknaðar vaxtabætur frá andlátsdegi til ársloka eins og um einstakling eða einstætt 

foreldri væri að ræða. Ef eftirlifandi maki er í óskiptu búi þá á að ákvarða vaxtabætur 

næstu fimm ára eins og um hjón væri að ræða (RSK, e.d.-h). 

3.5 Þróun vaxtabóta 

Vaxtabætur tóku heilmiklum breytingum eftir haustið árið 2008 þegar heimili landsins 

og ríkissjóður urðu fyrir miklum skakkaföllum í hruninu. Afleiðingar þess takmörkuð getu 

ríkisins til að koma á móts við skuldug heimili. Árið 2010 var gert samkomulag við 

lífeyrissjóði og lánastofnanir um skuldavanda heimilana. Meðal þess sem ríkisstjórnin 

lofaði var að vaxtabætur yrðu 11,7 milljarðar og hámark vaxtabóta var hækkað. Á móti 

þessum hækkunum var einnig tekju- og eignatengingu breytt (Fjármálaráðuneytið, e.d.-

a). 

Í töflu 4 má sjá hámarksfjárhæð vaxtabóta einstaklinga, einstæðra foreldra og hjóna frá árinu 2005-2012. 

Tafla 4. Forsendur vaxtabóta áranna 2005-2012 (RSK, e.d.-i). 

Neðri mörk Efri mörk Neðri mörk Efri mörk 

2005 169.541 218.042 280.372 5,50% 494.782 649.544 804.304 6,00% 3.721.542 5.954.467 6.169.097 9.870.555

2006 169.541 218.042 280.372 5,00% 494.782 649.544 804.304 6,00% 3.721.542 5.954.467 6.169.097 9.870.555

2007 169.541 218.042 280.372 5,00% 494.782 649.544 804.304 6,00% 4.838.005 7.740.808 8.019.826 12.831.722

2008 179.713 231.125 297.194 5,00% 524.469 688.517 852.562 6,00% 7.119.124 11.390.599 11.390.599 18.224.958

2009 246.944 317.589 408.374 7,00% 554.364 727.762 901.158 6,00% 7.119.124 11.390.599 11.390.599 18.224.958

2010 246.944 317.589 408.374 7,00% 554.364 727.762 901.158 6,00% 7.119.124 11.390.599 11.390.599 18.224.958

2011 400.000 500.000 600.000 7,00% 800.000 1.000.000 1.200.000 8,00% 4.000.000 6.400.000 6.500.000 10.400.000

2012 400.000 500.000 600.000 7,00% 800.000 1.000.000 1.200.000 8,00% 4.000.000 6.400.000 6.500.000 10.400.000

Skerðingarmörk vegna eigna

Einhleypingar Hjón og samskattaðirÁlagningarár

Hámarksfjárhæð vaxtabóta Hámark 

vaxtagjalda 

vegna skulda af 

íbúðarhúsnæði

Hámark vaxtagjalda til útreiknings bóta
Skerðing 

vegna teknaEinhleypir
Einstæðir 

foreldrar
Hjón Einhleypir

Einstæðir 

foreldrar
Hjón

 

Aðgerðir ríkisstjórnarinnar árið 2011 urðu til þess að vaxtabætur hækkuðu um 153.056 krónur fyrir einstakling, um 182.411 krónur fyrir 

einstætt foreldri og 191.626 fyrir hjón á einu ári. Eignatenging fór úr rúmum 7 milljónum niður í 4 milljónir fyrir einhleyping og úr rúmum 11 

milljónum niður í 6,5 milljónir fyrir hjón. Tekjutenging fór frá því að vera 6% upp í 8%. Vaxtabætur hafa ekki breyst síðan 2011. 

Í reglugerð nr. 990/2001 sem er vegna álagningar ársins 2014 vegna 2013 þá eru vaxtabætur að lækka verulega.  Einstaklingar geta að 

hámarki fengið 156.290 krónur, einstætt foreldri 201.000 krónur og hjón eða fólk í sambúð 258.459. Eignaskerðing kemur til þegar eignir að 

frádreignum skuldum er 3.430.678 krónur hjá einstaklingum eða einstæðum foreldrum og hjá hjónum 5.686.940 krónum (Reglugerð um 

greiðslur vaxtabóta nr. 990/2001). 

3.5.1 Yfirlit um greiddar vaxtabætur 

Vaxtabætur hafa verið greiddar út frá því vaxtabótakerfið var tekið í notkun árið 1989. Í 

töflu 5 má sjá fjölda þeirra sem hafa fengið vaxtabætur, meðalfjárhæð vaxtabóta og 

meðalskuldastöðu vegna íbúðarkaupa, á fimm ára fresti, frá árinu 1990 til ársins 2010.  

Tafla 5. Fjöldi þeirra sem hafa fengið greiddar vaxtabætur, upphæð vaxtabóta og skuldir vegna 
íbúðarkaupa áranna 1990-2010 (RSK, e.d.-j, Þingskjal 547. 1990-1991). 

Ár 1990 1995 2000 2005 2010

Fjöldi þeirra sem hafa fegnið vaxtabætur 11.000 43.876 51.564 53.983 69.582

Upphæð vaxtabóta í milljónum króna 650 3.301 4.335 4.490 11.343

Meðalvaxtabætur 59.091 75.235 84.070 83.174 163.016

Skuldir vegna íbúðarkaupa í milljónum króna 170.763 276.303 508.187 1.150.854

Meðalskuldastaða 3.891.945 5.358.448 9.413.834 16.539.536  

Fjölgun þeirra sem hafa fengið greiddar vaxtabætur var mest 32.876 einstaklingar 

milli áranna 1990 og 1995, næstmesta fjölgunin er 15.599 einstaklingar milli áranna 

2005 og 2010 en hin árin eru ekki eins miklar breytingar. Meðalfjárhæð vaxtabóta 

tvöfaldaðist á árunum 2005 til 2010 og á sama tíma hækkaði meðalskuldastaða 

heimilanna mikið. 

Þegar skoðaðar eru tölur fyrir álagningu árið 2012, sem kom til greiðslu 1.ágúst 2013, 

voru greiddar 8,7 milljarðar króna í vaxtabætur til 44.876 fjölskyldna. Skuldastaða 

heimilanna vegna íbúðarkaupa var 1.159 milljarðar króna (Fjármálaráðuneytið, (e.d.-b). 

Meðalvaxtabætur sem hver fölskylda var því að fá var 193.868 krónur og 

meðalskuldastaða vegna íbúðarkaupa 25.826.723 krónur. 

4 Norðurlönd 

Skattar á Íslandi, Danmörku, Noregi og Svíðþjóð eru misjafnir sem gerir samanburð milli 

þjóðanna erfiða. Til að mynda er Ísland eina landið sem hefur vaxtabætur og eru þær 

bæði tekjutengdar og eignatengdar. Það þýðir að vaxtabætur minnka með meiri tekjum 

og eignum. Í Danmörku, Svíðþjóð og Noregi eru vaxtagjöld frádráttabær frá skatti og 

skipta tekjur og eignir engu máli. 

Frádráttaheimildir frá skatti í Danmörku, Svíðþjóð, Noregi og Íslandi geta verið fleiri 

heldur en bara frádráttur vegna vaxtagjalda eins og til dæmis ferðir til og frá vinnu. Hafa 

Danir gengið sem lengst í því að einfalda þær reglur sem um þann frádrátt gildir. Svíar 

og Norðmenn hafa flóknari reglur um frádrátt vegna ferða til og frá vinnu. Á Íslandi er 

ökutækjastyrkur sem telst til tekna og leyft er að draga hann frá skatti eftir ákveðnum 

reglum (Ríkisendurskoðun, e.d.). 

4.1 Skattakerfi  

Til þess að einfalda útskýringar um skattkerfi landanna verða skattahugtök stuttlega 

skilgreind. 

Tekjuskattsstofn er sú fjárhæð sem skattur reiknast af þegar búið er að taka tillit til 

þess frádráttar sem heimill er af tekjum (Lög um tekjuskatt nr. 90/2003). 

Persónuafsláttur er ákveðin upphæð sem dregin er frá reiknuðum skatti (RSK, e.d.-k). 

Eina þjóðin sem hefur aðra reglu um persónuafslátt er Svíðþjóð. Þar er persónuafsláttur 

dreginn frá tekjum áður en skattur er reiknaður. 

Útsvar er gjald sem rennur til þess sveitafélags sem framteljandi býr í. Útsvarshlutfall 

er breytilegt milli sveitafélaga en þarf að vera innan lögboðinna marka (KPMG, e.d.). 

Lífeyrissjóður er það gjald sem tryggir einstaklingi lífeyrisréttindi og eru allir 

launamenn skyldugir að leggja í slíkan sjóð. Einstaklingur ávinnur sér rétt til lífeyris með 

greiðslum í lífeyrissjóð. Þau réttindi erfast til maka eða barna við fráfall (Lög um 

skyldutryggingu lífeyrisréttinda og starfsemi lífeyrissjóða nr. 129/1997). Svíðþjóð er eina 

þjóðin sem er með frádrátt frá lífeyrisiðgjöldum eftir að skattar eru reiknaðir. Noregur 

er eina þjóðin sem er ekki með lífeyrisiðjöld frádráttabær frá tekjuskatti. 

Vaxtagjöld eru vextir og verðbætur af lánum. Til þess að þau séu frádráttabær þurfa 

þau að vera greidd sama ár og skattframtal nær til. 

Vaxtatekjur eru til dæmis tekjur af innlánum, arði, söluhagnði eða leigutekjum. 

Í Noregi, Danmörku og Síþjóð eru vaxatekjum og vaxtagjöldum jafnað saman áður en 

til skattlagningar kemur. Ef vaxtagjöld eru hærri en vaxtatekjur þá er heimilaður 

frádráttur frá skatti og ef vaxtatekjur eru hærri en vaxtagjöld þá eru þær skattlagðar 

eins og aðrar tekjur. 

Á Íslandi eru vaxtatekjur skattlagðar sér og kallast sá skattur fjármagnstekjuskattur og 

er skattprósentan 20% sem leggst ofan á vaxtatekjur (RSK, e.d.-l). Vaxtagjöld vegna 

íbúðarhúsnæðis mynda stofn til vaxtagjalda en önnur vaxtagjöld gera það ekki og eru 

ekki frádráttabær frá skatti. 

Hér á eftir er farið yfir hvernig helstu skattar eru reiknaðir í hverju landi fyrir sig. 

4.2 Ísland 

Frádráttabært frá tekjum áður en skattur er reiknaður er gjald í lífeyrissjóð 4% á mánuði. 

Þá er kominn er skattstofn sem skattur er reiknaður út frá. Skattþrepin eru þrjú. Það 

fyrsta er með tekjum frá 0 til 2.760.000 íslenskar krónur á ári og þar er skattprósentan 

22,9%. Næsta þrep er með tekjum frá 2.760.000 til 8.452.400 íslenskar krónur á ári og 

þar er skattprósentan 25,8%. Það þriðja er með tekjum yfir 8.452.400 íslenskar krónur 

og þar er skattprósentan 31,8%. Tekjur eru skattlagaðar þannig að fyrstu 2,76 

milljónirnar fara í skattþrep eitt, næstu 2,76-8,4 milljónir fara í skattþrep tvö og tekjur 

sem eru yfir 8,4 milljónum fara í skattþrep þrjú. Persónuafsláttur er veittur eftir að 

skattur hefur verið reiknaður og er 558.385 íslenskar krónur á ári. Meðalútsvar á Íslandi 

er 14,44% (Boeijen-Ostaszwska og Schellekens, 2012). Eins og áður hefur verið sagt þá 

veita vaxtagjöld rétt til vaxtabóta. 

4.3 Danmörk  

Frádráttabært frá tekjum áður en skattur er reiknaður eru lífeyrisiðgjöld 8% á 

ársgrundvelli. Þá er kominn skattstofn af tekjum og eru reiknaðir skattar út frá honum. 

Persónuafsláttur er 42.900 danskar krónur á ári sem dregst frá skattstofni áður en 

tekjuskattur er reiknaður. Í Danmörku eru tvö skattþrep. Það lægra er með tekjum upp 

að 389.900 danskar krónur og þar er skattprósentan 4,64%. Tekjur sem eru hærri en það 

eru með 15% hærri skatt. Þar að auki þufa allir að greiða 8% af tekjuskattstofni í 

heilbrigðismál. Meðalútsvar í Danmörku er 24,9%. Þegar búið er að reikna skatta þá má 

draga frá vaxtagjöld af öllum skuldum, þó að hámarki 33,5% af vaxtagjöldum (Boeijen-

Ostaszwska og Schellekens, 2012).  

4.4 Svíþjóð 

Frádráttabært frá tekjum áður en skattur er reiknaður er persónuafsláttur. Hann fer eftir 

tekjum og er frá 12.900 til 33.900 sænskar krónur á ári. Þá er kominn skattstofn af 

tekjum og eru skattar reiknaðir út frá honum. Það eru þrjú skattþrep í Svíþjóð. Það 

lægsta með tekjum frá 0 til 401.100 sænskar krónur þá þarf ekki að borga neinn skatt. 

Næsta þrep er með tekjum frá 401.100 til 574.300 sænskar krónur og þar er 

skattprósentan 20%. Þriðja þrep með tekjum sem fara yfir 574.300 sænskar krónur og 

þá er skattprósentan 25%. Meðalútsvar í Svíðþjóð er 31,6%. Þegar búið er að reikna 

skatta þá er hægt að draga frá þeim gjöld í lífeyrissjóð sem eru 7% á ársgrundvelli. Einnig 

eru vaxtagjöld frádráttabær af öllum skuldum, þó að hámarki 30% af vaxtagjöldum 

(Boeijen-Ostaszwska og Schellekens, 2012). 

4.5 Noregur 

Frádráttabært frá tekjum áður en skattur er reiknaður er 38% af launum, að hámarki 

78.150 norskar krónur, og vaxtagjöld af öllum skuldum. Það má draga 100% af 

vaxtagjöldum frá skatti. Eftir þetta er komin skattstofn sem skattur er reiknaður út frá. 

Það eru þrjú skattþrep í Noregi. Það lægsta er með tekjum frá 0 til 490.000 norskar 

krónur og þá er skattprósenta 12,5%. Næsta þrep er með tekjum frá 490.000 til 796.400 

norskar krónur og þá er skattprósenta 21,5%. Þriðja skattþrep er með tekjum yfir 

796.400 norskar krónur og þá er skattprósentan 33,5%. Meðalútsvar í Noregi er 15,5%. 

Þegar búið er að reikna skatta þá dregst persónuafsláttur frá sem er 45.530 norskar 

krónur á ári. Skattlagning samtals við lægsta þrep er 28%. Það er lægri skattprósenta 

fyrir þá sem búa í Finnmark og Norður-Troms og er hún 24,5%. Allir þurfa að greiða 7,8% 

af tekjum í heilbrigðisframlag. Göld í lífeyrissjóð eru ekki frádráttabær frá tekjuskatti 

(Boeijen-Ostaszwska og Schellekens, 2012). 

4.6 Samanburður milli landanna 

Til að auðvelda samanburð milli landanna er búið til ímyndað dæmi þar sem tekjur 

einstaklings eru 3.125.000 íslenskar krónur og vaxtagjöld 1.550.000 íslenskar krónur. 

Gert er ráð fyrir að tekjur og greiðslur vaxtagjalda séu eins í öllum löndunum. Miðað er 

við einstakling sem skuldar 80% í húsnæði sínu.  

Notast var við gegni gjaldmiðla þann 31.12.2012 til að umreikna yfir í íslenskar 

krónur. Gengi þann dag var eftirfarandi. Dönsk króna 22,76. Norsk króna 23,043. Sænsk 

króna 19,758 (Seðlabanki Íslands, e.d). 

Tafla 6. Samanburður milli landanna (Boeijen-Ostaszwska og Schellekens, 2012). 

Ísland Danmörk

Tekjur 3.125.000 Tekjur 3.125.000

Lífeyrissjóður 4% -125.000 Lífeyrissjóður 8% -250.000

Tekjuskattsstofn 3.000.000 Tekjuskattstofn 2.875.000

Tekjuskattur 693.960 Persónuafsláttur (42.900 DKK) -976.404

Útsvar 433.200 Tekjuskattur 88.095

Samtals skattur 1.127.160 Útsvar 715.875

Persónuafsláttur -558.385 Heilbrigðismál 8% 230.000

Greitt í skatt 568.775 Samtals skattar 1.033.970

Tekjur eftir skatt 2.431.225 Vaxtagjöld 33,5% -519.250

Vaxtabætur 326.667 Greitt í skatt 514.720

Samtals 2.757.892 Tekjur eftir skatt 2.610.280

Noregur Svíðþjóð

Tekjur 3.125.000 Tekjur 3.125.000

38% af tekjum (hámark 78.150 NOK)-1.187.500 Persónuafsláttur (22.500 SEK) -444.555

Vaxtagjöld 100% -1.550.000 Tekjuskattstofn 2.680.445

Tekjuskattstofn 387.500 Tekjuskattur 0

Persónuafsláttur -1.049.148 Útsvar 847.021

Tekjuskattur 0 Samtals skattur 847.021

Útsvar 0 Lífeyrissjóður 7% -218.750

Heilbrigðisframlag 7,8% af tekjum 243.750 Vaxtagjöld 30% -465.000

Samtals skattur 243.750 Greitt í skatt 163.271

Tekjur eftir skatt 2.881.250 Tekjur eftir skatt 2.961.729  

Miðað við þær forsendur sem útreikningar sýna í töflu 6 má sjá eftirfarandi 

niðurstöður. 

Íslendingar eru með næst lægstu tekjurnar eftir að vaxtabótum hefur verið bætt við 

tekjur eftir skatt. Tekjur eftir skatt eru minnstar í Danmörku og mestar í Svíðþjóð. Í 

Noregi er hvorki greiddur tekjuskattur né útsvar. Þar er eini skatturinn sem greiddur er 

heilbrigðisframlag. Í Svíðþjóð þar þarf ekki að greiða neinn tekjuskatt en útsvar er hæst 

hjá þeim. 

Ef horft er bara á vaxtagjöld er augljóst að mesti frádrátturinn er í Noregi. Þar má 

draga frá öll vaxtagjöld og er Noregur eina landið þar sem vaxtagjöld eru frádráttabær 

áður en skattar eru reiknaðir. Vaxtagjöld í Danmörku og Svíðþjóð eru svipuð enda er 

frádrátturinn svipaður í prósentum. Á Íslandi eru vaxtabætur reiknaðar út frá 

vaxtagjöldum. Þegar búið er að ákvarða vaxtabætur fá Íslendingar lægstu fjárhæðina 

eða 326.667 krónur. 

Samanaburður af þessum toga er kannski ekki sá eini rétti. Til að mynda eru tekjur í 

löndunum ekki allstaðar þær sömu. Ísland er eina landið þar sem eru verðtryggðir vextir 

sem þýðir að verðbólga bætist við vexti. Það hefur áhrif á útreikninga. 

4.7 Húsnæði 

Til frekari samanburðar er vert að skoða hvernig fólk býr. Í töflu 7 er hægt að sjá 

skiptingu á milli þeirra sem eiga sitt eigið húsnæði og þeirra sem leigja húsnæði í hverju 

landi fyrir sig árið 2011. Í töflunni er einnig skoðað hve stór hluti fólks er með lán á sínu 

eigin húsnæði og hversu margir leigja húsnæði. 

Tafla 7. Húsnæði (Eurostat, e.d.). 

Árið 2011 Danmörk Ísland Noregur Svíðþjóð

Eigð húsnæði 67,1% 77,9% 84,0% 69,7%

Þar af með lán 52,7% 62,7% 63,0% 65,9%

Leiguhúsnæði 32,9% 22,1% 16,0% 30,3%  

Eignarhald þeirra sem eiga sitt eigið húsnæði er mest í Noregi eða 84%. Þar á eftir 

kemur Ísland með 77,9% og minnsta eignarhald er í Danmörku eða 67,1%.  

Hægt er að reikna út hversu stór hluti þeirra sem eiga sitt eigið húsnæði eru með lán. 

Það er gert með því að taka hlutfall þeirra sem eru með lán og deila með hlutfalli þeirra 

sem eiga sitt eigið húsnæði. Niðurstöður úr þeim útreikningum eru á þessa leið. Í 

Svíþjóð eru 94,5% þeirra sem eiga sitt eigið húsnæði með lán, á Ísland er hlutfallið 

80,5%, í Danmörku er hlutfallið 78,5% og í Noregi er hlutfallið 75%. Sjá má á þessu að 

hlutfall þeirra sem eiga sitt húsnæði og eru með lán er hátt. 

5 Staðan í dag ef frádráttur vaxtagjalda væri leyfður 

Einu sinni voru vaxtagjöld frádráttabærar og vaxtatekjur skattlagðar sem tekjur. 

Forvitnilegt er að skoða hvernig þetta kæmi út í núverandi skattakerfi. Þá skipti ekki máli 

um hvers konar vaxtagjöld var að ræða. Ekki var gerður greinarmunur hvort vaxtagjöld 

væru vegna húsnæðis eða neyslulána. Til þess að einfalda útreikninga er gert ráð fyrir 

einstaklingi sem er með lán vegna íbúðarhúsnæðis en ekki með annars konar lán. Sett er 

upp ímyndað dæmi þar sem laun einstaklings eru 3.125.000 krónur og vaxtagjöld af 

íbúðarlánum er 1.550.000 krónur. 

Tafla 8. Skattur einstaklings ef frádráttur vaxtagjalda væri til staðar. 

Tekjur 3.125.000

4% gjald í lífeyrissjóð -125.000

Vaxtagjöld -1.550.000

Tekjuskattsstofn 1.450.000

Tekjuskattur 332.050

Útsvar 209.380

Samtals skattur 541.430

Persónuafsláttur -558.385

Greitt í skatt 0

Tekjur eftir skatt 3.125.000

Samtas 3.125.000

Skattbyrgði 0,00%  

Eins og má sjá í töflu 8 þarf einstaklingur ekki að greiða neinn skatt. Persónuafsláttur 

væri hærri en sá skattur sem þyrfti að greiða. Af þessari niðurstöðu má sjá að ef 

frádráttur af þessum toga væri enn leyfður kæmi það sér illa fyrir ríkissjóð. Ef 

vaxtfrádráttur væri leyfður þá mætti ímynda sér að það væru aðrar skattar til að mynda 

væri ekki persónuafsláttur, skattprósentur væru hærri eða skattkerfið væri öðruvísi en 

það er í dag. 

6 Niðurstöður 

Skattlagning vaxtagjalda hefur breyst mikið frá því að leyfður var frádráttur vegna þeirra 

árið 1921. Þá mátti draga öll vaxtagjöld frá hvort sem var af neyslulánum eða 

húsnæðislánum. Árið 1989 eru lög sett um vaxtabætur og mynda vaxtagjöld vegna lána 

íbúðarhúsnæðis stofn til útreiknings þeirra. 

Í Danmörku, Noregi, og Svíðþjóð er þessi frádráttur eins og hann var á Íslandi hér 

áður fyrr. Þar má draga öll vaxtagjöld frá skatti. Vaxtagjöldum og vaxtatekjum er jafnað 

saman áður en til skattlagningar kemur. Í Danmörku og Svíðþjóð er notast við hlutfall af 

vaxtagjöldum sem má draga frá eftir að skattar hafa verið reiknaðir. Í Noregi má draga 

öll vaxtagjöld frá áður en skattar eru reiknaðir. 

Miðað við þær forsendur sem höfundur setur fram um að tekjur einstaklinga og 

vaxtagjöld séu þau sömu fyrir öll löndin, þá kom höfundi á óvart hversu lítill munur var 

milli landanna. 

